
MAKTABGACHA YOSHDAGI BOLALARNING BILISH JARAYONI

Annotatsiya:Ushbu magolada maktabgacha yoshdagi bolalarning bilish
jarayonlarini rivojlantirish va bolalarning bilish qobiliyatlarining yoshga oid
rivojlanish xususiyatlari o’rganildi xamda bolalarning bilish qobiliyatlarini
rivojlantirishda turli o’yinlardan foydalanish masalasi taxlil gilindi.

Kalit so‘zlar: bilish jarayonlari, bolalar, maktabgacha yoshdagi gqobiliyat,
0’yin, psixika, xulg-atvor, agliy taraqgiyot.

KIRISH

Bilish jarayonlari — bu shunday psixik jarayonlarki, ular shaxsga o’zini o’rab
turgan atrof-muhitning ma’lum va muhim xususiyatlarini anglashga, tushunishga va
ular ustida o’ziga zarur xulosalar chigarib, o’z xulg-atvorini rejalashtirishga imkon
beradi. Bu jarayonlar insonga juda yagin va tanish. Chunki har birimiz ongimiz
borligini, atrofdagi narsalar va hodisalarning ayrim alohida hamda yaxlit
xususiyatlarini bilamiz. Bu narsa va hodisalar bizda har bir alohida sharoitda o’ziga
xos hissiy-kechinmalarni keltirib chigarishini ham bilamiz. Masalan, gorningiz och
qolganda, yemishga bo’lgan talabingizni haqigatan bor yoki yo’qligini birovlardan
so’ramaysiz-ku? Yoki kitob mutoala gilayotgan shaxs shu kitobni rost bilan ham o0’zi
o’qiyotganligini boshqalardan so’ramaydi. Bunday ishlar o0’z-o’zidan tabiiy
jarayonlarday kechaveradi. Fagat imtihon paytida kechasi bilan mutoaala qilib,
o’rganib chiqgan materialni nega hozir domla oldida eslay olmayotganligingiz sizni

ko’proq qiziqtiradi va siz “Xotiram ustida ishlashim kerak” degan xulosaga kelasiz.
Darxaqiqgat, bilish jarayonlari ham ma’lum ma’noda boshgariladigan jarayonlar
bo’lib, agar siz 0’z imkoniyatlaringizni kengaytirish yoki iqtidor darajangizni
orttirmoqchi bo’Isangiz, bu jarayonlarga oid ma’lum qoidalar va xususiyatlarni bilib
olishingiz kerak. Inson ongi bir garashda yaxlit narsa, aslida u ayrim alohida
jarayonlardan iborat. Shuning uchun ham atrof-muhitni, 0’zimizni bilishimizga
imkon beruvchi ongni o’rganish uchun uni alohida psixik jarayonlarga bo’lib o’rgana
boshlaganlar. Bu jarayonlar —sezgilar, idrok, xotira, diqgat, tafakkur, nutq va
boshqalardir. Bu jarayonlar shu gadar bir-birlari bilan bog’ligki, birini ikkinchisiz
tasavvur qilishning o’zi qiyin. Masalan, ko’rib idrok qilib turgan narsangizni
fikrlamay ko’ringchi, uning mohiyatini bilasizmi? Digqat bilan ko’rgan yoki o’qigan

tekstingizni eslab qolasiz. Yoki biror narsa to’g’risida fikrlash uchun bizga bir vaqtda
ham ilgarigi idrok obrazlari, ham eslab golish mahoratimiz, ham ichki nutgimiz,
irodamiz va diqqat kerak bo’ladi. Hattoki, tasodifan qo’limizga kirib ketgan
zirapchaga bergan reaksiyamiz ham oddiy oh-vohga o’xshash hissiyotlardan
tashgari, o’sha narsaning bu yerda qanday paydo bo’lganligi kabi qator tafakkur
jarayonlarini keltirib chigaradi.

Muhokama va natijalar

Maktabgacha ta’lim uzluksiz ta’lim tizimining boshlang‘ich bo‘g‘ini sifatida
oldiga g‘oyat dolzarb vazifalar belgilandi. Xususan bolalarni maktab ta’limiga
tayyorlash darajasini tubdan yaxshilash, ta’lim-tarbiya jarayoniga zamonaviy ta’lim
dasturlarini tatbiq etish, malakali pedagog kadrlar bilan ta’minlash, bolalarni har
tomonlama intellektual, axlogiy, estetik va jismoniy rivojlantirish uchun shart-
sharoitlar yaratish, moddiy-texnika bazasini mustahkamlash, maktabgacha ta’lim
muassasalari tarmog‘ini kengaytirish masalalari shular jumlasidandir.

Jamiyatning hozirgi taraqqiyoti inson faoliyatining ma‘naviy va moddiy
sohalarida katta o’zgarishlar qilishni taqozo etmoqda. Bu shaxs omili, uning
ijtimoiy-siyosiy faoliyati rolining ahamiyati ortib borayotganligi bilan belgilanadi.
Zero, shaxs intellektual qobiliyatini rivojlantirmay, uni ma‘naviy-axlogiy
tarbiyalamay, shuningdek, imkoniyatlarining yangi qirralarini to’la ro’yobga
chigarmay turib ijtimoiy taraqqiyotga erishib bo’lmaydi. Jamiyat tomonidan shaxs
imkoniyatlarini ro’yobga chigarish uchun zarur shart-sharoit yaratilar ekan, o’z
navbatida shaxs gobiliyati, imkoniyatlari ana shu jamiyatning ham ijtimoiy, ham
igtisodiy, ham madaniy jihatdan rivojlanishiga o’z hissasini qo’shadi. Ayni vaqtda
shaxs qobiliyati, imkoniyatlarini rivojlantirish va uni yagona ijtimoiy magsadga
yo’naltirish o’ziga xos dolzarblik kasb etmoqda.

6-yoshli bola shaxsi shakllanishining dastlabki bosqgichi.

Dastlab bola butunlay kattalarga bog‘liq bo‘ladi. Tengdoshlar bilan o‘zaro
munosabatlar ko‘p jihatdan kattalarning bola bilan o‘zaro munosabati xususiyatiga
bog‘liq. Kattalarga ergashib bolalar o‘zini ismi bilan atay boshlaydilar. Ikkinchi yil
oxiriga kelib o‘zini ismi bilan chaqirish «men» kishilik olmoshi bilan almashinadi.
«Meny tizimi — erta bolalikda paydo bo‘luvchi markaziy hodisadir. Bola o‘zini
kattalardan ajratishni o‘rganadi, o‘ziga nisbatan mustaqil «men» sifatida
munosabatda bo‘la boshlaydi, ya’ni unda o‘zini anglashning boshlang‘ich shakli
paydo bo‘ladi. Rivojlanishdagi muvaffagiyatlar bola xulg-atvorini o‘ziga xos tarzda
o‘zgartiradi. Kattalar avvalgidek etakchi o‘rin tutsada, bola oz amaliy hayotining tor
mubhiti va u gadar katta bo‘lmagan imkoniyatlari doirasida kattalar yordamisiz

harakat qilishga intiladi. Yangi tendensiyalar bola faolligini («men o°‘zimy)
kuchaytiradi va kattalar bilan yangi munosabatlarning paydo bo‘lishiga olib keladi.
Maktabgacha yoshda sensor idrok, aynigsa, ko‘rish va eshitish orqali gabul qilish
sezilarli rivojlanadi. Bola ongli ravishda rasm chizadi va musiqiy faoliyatda ishtirok
eta boshlaydi. U unga ganday sur’at yoki musiqga yoqishini, gaysilari yogmasligini
aytishi mumkin. Biroq u hali musiqani to‘liq va differensiyalangan holda gabul
gilmaydi.

Maktabgacha yoshdagi bola rivojlanishida bu yoshning asosiy faoliyat turi
bo‘lib hisoblangan o‘yin juda muhim ahamiyatga ega. O‘yin o‘zining barcha tur va
ko‘rinishlarida (syujetli, rolli, goidali, nutgiy, badiiy, musiqiy va boshqgalar) bolaning
jismoniy, eshitish, agliy, estetik rivojlanishiga faol yordam beradi. Maktabgacha
yoshdagi bolaning rivojlanishi ijtimoiy vaziyati xususiyatlari unga xos bo‘lgan
faoliyat turlari, aynigsa, syujetli-rolli o‘yinlarda aks etadi. Zarur bilim va
gobiliyatlarsiz kattalar dunyosiga yaqinlashishga urinish bolani uning uchun imkoni
bo‘lgan o‘yin shakliga olib keladi. Bola rivojlanishi uchun maktabgacha muassasalar
tizimi, aynigsa, bog‘cha yaxshi sharoit yaratadi. Amaliyot shuni ko‘rsatadiki, psixik
rivojlanish va maktabda o‘qishga tayyorgarlik darajasi bolalar bog‘chasida
tarbiyalangan bolalarda bog‘chaga bormaydigan bolalarga nisbatan yugori.

O‘quv faoliyatining mazmunini ilmiy tushunchalar, fan qonuniyatlari va ularga
tayangan amaliy masalalarni hal etish uslubi tashkil etadi. Shunday qilib o‘qish — bu
bilim, malaka va ko‘nikmalarga ega bo‘lishga yo‘naltirilgan jarayon.

O‘quv faoliyati aniq bir tuzilishga ega. Uning tarkibiy gismlari quyidagilar:

1) o‘qish vaziyati (yoki vazifalari), 2) o‘qish harakati, 3) nazorat, 4) baho.

Katta maktabgacha yosh davomida bolalarning o‘qishga munosabatida
muayyan dinamika kuzatiladi. Dastlab ular o‘qishga umumiy holda ijtimoiy faoliyat
sifatida intilishadi. Keyin esa ularni o‘quv ishining alohida usullari jalb etadi.
Nihoyat, bola o‘quv faoliyatining ichki mazmuniga qiziqib, o‘quv-nazariy
vazifalarni anig-amaliy vazifalarga mustaqil o‘zgartiradi. Uning shakllanish
gonuniyatlarini tadqiq etish zamonaviy bolalar va pedagogika psixologiyasi
vazifalaridan biridir.

Olti yoshli bola asosan tashqi tomondan yorqin va emotsional jihatdan ta’sirli
vogea, tasvir, hikoyalarni eslab goladi. Lekin maktab hayoti shundayki, boshidanoq
bolalardan materialni ixtiyoriy eslab qolish talab etiladi. O‘quvchilar kun tartibi,
axlog qoidalari, uy vazifalarini maxsus eslab qolishlari, keyin esa ularga rioya
etishlari lozim. O‘quv materialini eslab qolish alohida bilimni talab etadi. Usiz o‘quv
xotirasi zaif va tartibsizligicha golaveradi. Bola maxsus aniglash, guruhlash va

tagqoslashni talab etuvchi narsani bevosita eslab golishga harakat gilayotganida bu
«yomon xotira» pand beradi. O‘quv materiali bilan ishlash usullarining shakllanishi
«yaxshi xotira»ni yanada samaraliroq tarbiyalash yo‘li sifatida namoyon bo‘ladi. Bu
jarayonda nutg ustida ishlash kabi xotiraning ixtiyoriy va ixtiyorsiz turlaridan
ogilona foydalanish lozim. Tasavvur qobiliyatining rivojlanishi ikki bosgichda
kechadi. Dastlab yaratiluvchi obrazlar real ob’ektga yaqin tavsiflanadi (detallarga
boy bo‘lmagan holda). 6- yoshli bola oxiri, keyin esa 7-yoshda ikkinchi bosgich
boshlanadi. Avvalo, alomatlar va tarkibiy gismlar miqdori sezi-larli tarzda oshadi.

Yaratuvchi (reproduktiv) tasavvur 6- yoshlilarda barcha faoliyatlarida
rivojlanadi.

Tayyorlov guruh bolalarining biror predmetning kelib chigishi va qurilishi
shart-sharoitini ko‘rsatishga harakat qilishi - ularda ijodiy (produktiv) tasavvur
rivojlanishida muhim psixologik asosdir. 6 yoshdagi bolalarning oz xatti-
xarakatlarini ma’lum vazifalarni ado etishga buysundira olishlari, tobora kuchayib
borayotgan gizigish va erishgan agliy taraqgiyot darajalari ularni ma’lum ta’limiy
dastur asosida tarbiyalash imkonini beradi. Maktabgacha ta’limda to‘g‘ri yo‘lga
qo‘yilgan tarbiyaviy ishlar bolalarda mehnat faoliyatining dastlabki belgilari xamda
bilimga qizigishni tarkib toptiradi. Maktabgacha ta’lim xayotining ko‘p qirrali va
sermazmunligi 6 yoshli bolalar bilish faoliyatlarining kengayishiga hamda
chuqurlashishiga yordam beradi. Bu esa asosiy bilish jarayonlari bo‘lgan idrok,
tasavvur, xotira va tafakkur kabi jarayonlarning xarakterini o‘zgartirib yuboradi.
Maktabgacha ta’limgacha tarbiya yoshidagi bolalarda bu jarayonlar ularning o‘yin
yoki biron amaliy faoliyatlari bilan birga namoyon bo‘ladi. Masalan, kichik yoshdagi
bolalar biron narsa bilan mashg‘ul bo‘lib turganlarida uni idrok qiladilar, ilgari ham
shu narsa bilan mashg‘ul bo‘lganlarini eslaydilar va uni analiz va sintez qilib
ko‘radilar. 6 yoshdagi bolalarda esa bu asosiy bilish jarayonlari bir-biridan
differensiallashgan (ajratilgan) bo‘ladi. Maktabgacha yoshdagi bola biron o‘yin
faoliyati yoki biron narsa bilan mashg‘ul bo‘lishi jarayonidagina emas, balki bunday
amaliy faoliyatdan tashgari ham biror narsa yoki xodisani idrok gilishi, tasavvur
etishi, esida olib qolishi, esiga tushunishi hamda oddiy tarzda tafakkur gilishi
mumkin. Shuning uchun bolaning maktabgacha yoshdagi davrida ana shu asosiy
psixik jarayonlari va xususan tafakkur hamda nutq jarayonlari jadal rivojlanadi.
Bolalar kattalar bilan bo‘lgan munosabatlarida narsa va xodisalar haqida elemantar
tushunchalar tizimini egallab olib, tafakkur qilishga o‘rgana boshlaydilar.

XULOSA
O‘yin va maktabgacha ta’limdagi didaktik mashg‘ulotlar jarayonida
bolalarning aql idroki, xotira va tafakkuri o’sadi. Bular o‘z navbatida, bolaning
maktabda o’qiy olishi uchun psixologik zamin tayyorlaydi. Bunday zaminni
tayyorlash va mustahkamlashda, albatta oilada hamda bolalar maktabgacha ta’lim
muassasasida olib borilgan ta’lim tarbiya ishlari hal qiluvchi ahamiyatga egadir.

